
Uunga siunnersuut: Nunami inuussutissarsiutinut tunngatillugu inuussutissarsiornermik siuarsaaneq 

pillugu Inatsisartut inatsisaata allanngortinneqarnera pillugu Inatsisartut inatsisaat nr. xx ulloq xx. 

xxx 2017-imeersoq. (Annikitsunik taarsigassarsititsisarnermik aaqqissuussineq) 

(Inuussutissarsiornermut, Suliffeqarnermut, Niuernermut Nukissiuuteqarnermullu Naalakkersuisoq 

(Siullermeerneqarnera) 

 

Demokraatini isumaqatigaarput aallarniisartut pitsaasunik atungaqartissagatsigit. Nunatta 

ineriartorneranut pingaaruteqarpoq innuttaaqatitsinnut nassaarniallaqqissunut isumassarsiullaqqissunullu  

suliffiutitaarusuttunut qiimmassaasarnissarput, taakku isumassarsiaminnik piviusunngortitsisinnaaqqullugit.  

Namminersorlutik suliffiutillit suli ikittuaraapput pisortat ingerlatsiviinut naleqqiullutik. Ataqatigiinnissaq 

pillugu pisariaqarluinnarpoq taamaattoqarnerata allanngortinneqarnissaa, qularutissaanngimmat 

namminersorlutik suliffiutillit taakkuummata siunissami inuiaqatigiit aningaasarsiornerannik 

siumukartitsisussat nukittorsaasussallu. Tamanna tunngavigalugu pingaaruteqarpoq sulissutigiuassallugu 

inuiaqatigiinni isumassarsiullaqqissut nassaarsiullaqqissullu tapersersortarnissaat.  

Demokraatini qularinngilarput nunaqqateqartugut amerlasuunik nassaarsiullaqqissunik isumassarsianillu 

ulikkaartunik, immaqa ikorferneqalaarnissaminnik  pisariaqartitsilaaginnartunik isumassarsiamik 

niuerniutigilernissaanut imminnut inuiaqatigiinnullu iluaqutaasumik.  

 

Isumaqarpugut annikitsumik taarsigassarsitisisarnermik aaqqissuussineq isumassarsiatsialaasoq. 

Siunnersuut innersuupparput Inuussutissarsiornermut Aatsitassanullu  Ataatsimiititaliamut.  

 


